REPUBLIKA E KOSOVES /
REPUBLIKA KOSOVA / KOSOVO CUMHURIYETI

C.nr.411/12

GJYKATA THEMELORE NE PRIZREN, gjyqtari Arsim Hamzaj, me
sekretaren juridike Majlinda Shala, né kontestin e paditésit Korporata Energjetike e
Kosovés sh.a. — Distrikti né Prizren, kundér té paditurit Sh. D. nga Prizreni, pér shkak té
borxhit, vlera e kontestit 4,777.36 euro, pas mbajtjes sé shqyrtimit kryesor, me datén
03.02.2015, mori kété:

AKTGIYKIM

I. APROVOHET pjesérisht kérkesépadia e paditésit KEK — Distrikti né Prizren
dhe obligohet i padituri Sh. D. nga Prizreni, gé paditésit né emér té& borxhit pér
shfrytzimin e energjisé elektrike t'ia paguajé shumén prej 1,298.70 euro, me kamaté
vjetore 3.5 %, duke iu llogaritur pas dités sé pranimit té kétij aktgjykimi, e deri né
pagesén definitive.

I1. Obligohet i padituri gé shumén nga pika | e dispozitivit té kétij aktgjykimi, t’ia
paguajé paditésit né afat prej 15 ditésh pas dités sé pranimit té kétij aktgjykimi, nén
kércénim té pérmbarimit me dhuné.

I11. Pjesa tjetér e kérkesépadisé sé paditésit KEK — Distrikti né Prizren mbi
shumat e aprovuara sikurse né dispozitivin nén | té kétij aktgjykimi, e deri né shumén e
pérgjithshme té kérkuar prej 4,777.36 euro, refuzohet si e pabazuar.

V. Secila palé i barté shpenzimet e veta procedurale.

Arsyetim

Tani paditési (ish kreditori) Korporata Energjetike e Kosovés sh.a. — Distrikti né
Prizren, me datén 10.09.2008, prané késaj gjykate ka parashtruar propozim pér
pérmbarim né bazé té dokumentit autentik, kundér tani té paditurit (ish debitorit) Sh. D.
nga Prizreni, pér shkak té pagesés sé borxhit. Me datén 15.09.2008, gjykata ka marr
aktvendimin E.nr.1917/08, pér caktimin e pérmbarimit té propozuar.

Kundér Aktvendimit pér pérmbarim E.nr.1917/08, té datés 15.09.2008, i padituri
(ish debitori) Sh. D. nga Prizreni, kishte parashtruar kundérshtim, duke e atakuar té
njéjtin me arsyetimin se nuk ka harxhuar kag shumé rrymé, pasi qé objekti éshté i pa

banueshém qgé nga viti 2004, dhe duke shtuar se té njéjtat edhe jané vjetérsuar, me
propozim gé kundérshtimi i tij té aprovohet dhe qé aktvendimi i atakuar té lihet jashté
fugie, si dhe duke propozuar pezullimin e ekzekutimit té caktuar me aktvendimin e
Gjykatés Komunale né Prizren E.nr. 1917/08, té datés 15.09.2008.

Duke vendosur sipas kundérshtimit té té paditurit (ish debitorit), me datén
24.02.2012, kjo gjykaté né proceduré pérmbarimore ka marré aktvendimin pérmes té cilit
éshté shfugizuar aktvendimi pér lejim té pérmbarimit E.nr. 1917/08, té datés 15.09.2008,
ndérsa qé propozimi pér ekzekutim i kreditorit, éshté konsideruar padi.

Seanca e shqyrtimit kryesor pér kété céshtje juridiko kontestimore éshté mbajtur
me datén 03.02.2015.

Né kété seancé, i autorizuari i paditésit Bekim Parallangaj ka deklaruar se mbetet
né térési prané padisé dhe kérkesépadisé, ndérsa né fjalén e tij té fundit ka kérkuar nga
gjykata gé kérkesépadiné e paditésit ta aprovoj né térési si t& bazuar dhe ta obligoj té
paditurin qé né emér té borxhit, t’ia paguaj paditésit shumén né lartési prej 4,777.36
eurove si dhe shpenzimet e procedurés, pér té cilat nuk éshté specifikuar.

Né seancén e shqyrtimit kryesor, i padituri Sh. D. nga Prizreni, ka deklaruar se
mbetet prané kundérshtimit té datés 25.11.2011 duke kérkuar nga gjykata refuzimin e
kérkesépadisé si té pa bazé, ndérsa né fjalén e tij té fundit ka theksuar se nga provat e
administruara nuk éshté vértetuar as baza e as lartésia e kérkesépadisé sé paditésit, andaj
dhe ka propozuar refuzimin e kérkesépadisé si té pa bazé. Shpenzimet e proceduré nuk i
ka kérkuar.

Gjykata pas vlerésimit té€ pohimeve té paléve ndérgjygése dhe provave té tjera, né
kuptim té nenit 8 té Ligjit pér Procedurén Kontestimore (LPK), me kujdes dhe me
ndérgjegje ka ¢muar ¢do prové veg e veg dhe té gjitha ato sé bashku dhe ka gjetur se:

Kérkesépadia e paditésit éshté pjesérisht e bazuar.

Pér vértetimin e drejté té gjendjes faktike gjykata ka administruar provat e
propozuara si né vijim: Faturén nr.4649712, té datés 08.08.2008, té léshuar nga KEK —
Prizren si dhe Transaksionet e konsumatorit té Iéshuar nga KEDS-Prizren, té datés
14.01.2015.

Nga leximi i Faturén nr.4649712, té datés 08.08.2008, té lé&shuar nga KEK —
Prizren, gjykata ka konstatuar se té gjitha kéto fatura jané léshuar né emér té kétu té
paditurit Sh. D. nga Prizreni dhe se sipas késaj fature, ky borxh del té jeté né shumén prej
4,814.34 euro.

Nga leximi i transaksioneve té konsumatorit té Iéshuar nga KEDS - Prizren, té
datés 14.01.2015, gjykata ka konstatuar se borxhi i pérgjithshém i kétu té paditurit éshté
né shumén prej 6,586.89 euro.

Me nenin 17 Ligjit mbi Marrédhéniet e Detyrimeve (LMD), éshté e paraparé se
“pjesémarrésit e detyrimit kané pér detyré gé ta zbatojné detyrimin e vet dhe jané
pérgjegjés pér pérmbushjen e tij”, ndérsa me nenin 262 t&€ po kétij ligji, €shté paraparé se
“kreditori né raportin e obliguar éshté i autorizuar gé prej debitorit t€ kérkojé

pérmbushjen e detyrimit, ndérsa debitori ka pér detyré ta pérmbush me ndérgjegje
krejtésisht sikundér éshté pérmbajtja e tij”. Po ashtu me nenin 7.1 té Ligjit pér Procedurén
Kontestimore (LPK) éshté paraparé se “ palét kané pér detyré qé té paragesin té gjitha
faktet mbi té cilat i mbéshtesin kérkesat e veta dhe té propozojné prova me té cilat
konstatohen faktet e tilla ...”.

Sipas dispozitave té nenit 378 par.l té Ligjit pér marrédhéniet e detyrimeve
parashihet se parashkruhen pér njé vjet:

“- a) kérkesat e kompenzimit pér livrimin e energjisé elektrike e té ngrohjes, ujit,
gazit dhe shérbimet e pastrimit té oxhageve dhe pér mirémbajtjen e pastértisé, kur livrimi
respektivisht shérbimi éshté kryer pér nevoja shtépiake.

- b) kérkesat e radiostacionit dhe té stacionit té radiotelevizionit pér pérdorimin e
aparatit té radios dhe té aparatit televiziv.

- ¢) kérkesat e postés, telegrafit e té telefonave pér pérdorimin e telefonit e té
aparateve postare si dhe kérkesat tjera té tyre qé arkétohen né afatet tremujore apo mé té
shkurtéra.

- ¢) kérkesat e parapagimit né botimin periodik, duke llogaritur nga skadimi i
kohés pér té cilin éshté porositur botimi”.

Ndérsa né€ par. 2 parashihet se “parashkrimi rrjedh megjithése livrimet apo
shérbimet jané zgjatur”.

Né bazé té gjendjes faktike té vértetuar dhe provave té administruara né kété
céshtje kontestimore, gjykata ka ardhur né pérfundim se, kérkesépadia e paditésit duhet té
aprovohet pjesérisht. Kjo ngase né bazé té provave té administruara del se ky borxh
evidentohet né emér té té paditurit Sh. D., gjegjésisht éshté provuar se kétu i padituri ka
detyrime-borxh, ndaj paditésit Korporata Energjetike e Kosovés sh.a. — Distrikti né
Prizren pér shfrytézimin e energjisé elektrike prej muajit Shtator 2007 deri né muajin
Gusht 2008, andaj dhe vendosi si né pikén I dhe 11 té dispozitivit té kétij aktgjykimi.

Pjesén tjetér té kérkesépadisé sé paditésit pértej shumés sé aprovuar, gjykata
refuzoi, ngase gjeti se e njéjta éshté e pa bazuar. Gjykata ka vlerésuar se né rastin konkret
kemi té béjmé me kérkesé té parashkruar pasi gé sipas transaksionit t& konsumatorit té
cilin kjo gjykaté i ka administruar né cilési t& provés, éshté konstatuar se borxhi i té
paditurit i kérkuar nga ana e paditésit pér periudhén deri né muajin Gusht 2007 ka arritur
pér pagesé me datén 31.08.2007 respektivisht 01.09.2007, ndérsa paditési (ish kreditori) e
ka parashtruar propozimin pér ekzekutim me datén 10.09.2008 gé do té thoté pas kalimit
té afatit njé vjegar brenda té cilit ka gené i detyruar qé i padituri (ish debitori) té paguajé
borxhin. Pérfundimisht gjykata vlerésoi se né rastin konkret natyra e shérbimeve té
ofruara karakterizohet né grupin e kérkesave té cilat parashkruhen né afatin njé vjeqgar né
kuptim té dispozitave té nenit 378 té LMD-sé, andaj dhe vendosi si né pikén 111 té
dispozitivit té kétij aktgjykimi.

Gjykata pretendimet e té paditurit t€¢ dhéna né seancén e datés 15.01.2015 se ai
nuk e ka shfrytézuar lokalin dhe se nuk e din se si éshté regjistruar ora né emér té tij, i
vlerésoi si té pagéndrueshme, pasi gé té njéjtat jané né kundérshtim me provat e
administruara dhe i padituri pér kété nuk ka ofruar asnjé prové né seancén e shqyrtimit
kryesor edhe pse éshté ftuar pér kété, dhe barra e té provuarit lidhur me pretendimet
(kundérshtimet) e theksuara i ka takuar atij.



Vendimin mbi shpenzimet procedurale gjykata e mori konform nenit 449 dhe
452.4 té LPK-sé. pasi gé i autorizuari i paditésit i ka kérkuar shpenzimet por nuk i ka
specifikuar, ndérsa i padituri nuk i ka kérkuar.

Nga té lartcekurat u vendos si né dispozitiv té kétij aktgjykimi, e konform nenit
143 té LPK-sé.

GJYKATA THEMELORE NE PRIZREN
C.nr.411/12, daté 03.02.2015

Sekretarja juridike Gjyqtari
Majlinda Shala Arsim Hamzaj

KESHILLA JURIDIKE: Kundér kétij aktgjykimi pala e pakénaqur ka té drejté
ankese né afat prej 15 ditésh pas dités sé pranimit, Gjykatés sé Apelit né Prishting,
népérmjet té késaj gjykate.



